ՏԵՂԵԿԱՆՔ – ՀԻՄՆԱՎՈՐՈՒՄ

«Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին՚ ՀՀ Կառավարության որոշման նախագծի ընդունման վերաբերյալ
Հայաստանի Հանրապետության Կառավարության «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» որոշման նախագիծը (այսուհետ` նախագիծ) մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ հոդվածի 3-րդ մասին համապատասխան: 

1. Անհրաժեշտությունը

«Հայաստանի կույրերի միավորում» հաշմանդամների հասարակական կազմակերպության (այսուհետ` Միավորում) ընկերություններին ֆինանսական օժանդակություն ցուցաբերելու խնդիրը բարձրացվել է 1999 թվականից` պայմանավորված ՙԱվելացված արժեքի հարկի մասին՚ և 2002 թվականից` ՙՊարտադիր սոցիալական ապահովագրության վճարների մասին՚ ՀՀ օրենքներում տեղի ունեցած փոփոխություններով: Համաձայն այդ փոփոխությունների «Ավելացված արժեքի հարկի մասին» ՀՀ օրենքի 15-րդ հոդվածի 21-րդ կետով նախատեսված` հաշմանդամների կամ արդյունաբերաարտադրական անձնակազմի աշխատողների միջին ցուցակային թվաքանակի առնվազն 50% հաշմանդամ ունեցող ավելացված արժեքի հարկ վճարողների կողմից պատրաստված ապրանքների և մատուցած ծառայությունների իրացման նկատմամբ հարկային արտոնությունը վերացվել է 1997 թվականի դեկտեմբերի 26-ին:
Մինչև 2001 թվականի հունվարի 1-ը, գործող «Պարտադիր սոցիալական ապահովագրության վճարների մասին» ՀՀ օրենքի 5-րդ հոդվածի 3-րդ կետի համաձայն, այն տնտեսվարող սուբյեկտների համար, որոնց աշխատողների և սովորողների ոչ պակաս 50%-ը հաշմանդամ է, պարտադիր սոցիալական ապահովագրության  վճարների դրույքաչափը սահմանված էր աշխատանքի վարձատրությանն ուղղվող միջոցների ընդհանուր գումարի 5%-ի չափով (2001 թվականի հունվարի 1-ից այդ արտոնությունը վերացվել է):

2. Ընթացիկ իրավիճակը և խնդիրները:

Նախագծով առաջարկվում է փոխհատուցել Միավորման անդամ հանդիսացող` աշխատողների միջին ցուցակային թվաքանակի առնվազն 50% հաշմանդամ ունեցող, ընկերությունների 2011 թվականի տարեկան գործունեության արդյունքներով առաջացած, սակայն ՀՀ 2011 թվականի պետական բյուջեից չփոխհատուցված, ինչպես նաև 2012 թվականի գործունեության արդյունքներով առաջանալիք ավելացված արժեքի հարկի և պարտադիր սոցիալական ապահովության վճարների գծով կատարված (կատարվելիք) մուծումները: Մասնավորապես,առաջարկվում է վերը նշված նպատակով ՀՀ աշխատանքի և սոցիալական հարցերի նախարարությանը` «Հայաստանի կույրերի միավորում» հաշմանդամների հասարակական կազմակերպությանը տրամադրելու համար, ՀՀ 2012 թվականի պետական բյուջեով նախատեսված ՀՀ կառավարության պահուստային ֆոնդից հատկացնել ոչ ավելի, քան 55,629.1 հազ. դրամ, որից`
ա. ավելացված արժեքի հարկի գծով` 2011 թվականի տարեկան գործունեության արդյունքներով մուծված, սակայն Հայաստանի Հանրապետության 2011 թվականի պետական բյուջեից չփոխհատուցված գումարների փոխհատուցման համար` 926.7 հազ. դրամ և 2012 թվականի գործունեության արդյունքներով տարվա ընթացքում մուծվելիք գումարների փոխհատուցման համար` ոչ ավելի, քան 32,500.0 հազ. դրամ,
բ. գործատուի կողմից վճարման ենթակա պարտադիր սոցիալական ապահովութ-յան վճարների գծով` 2011 թվականի տարեկան գործունեության արդյունքներով մուծված, սակայն Հայաստանի Հանրապետության 2011 թվականի պետական բյուջեից չփոխհատուցված գումարների փոխհատուցման համար 1,232.4 հազ. դրամ և 2012 թվականի գործունեության արդյունքներով տվյալ տարվա ընթացքում մուծվելիք գումարների փոխհատուցման համար` ոչ ավելի, քան 20,970.0 հազ. դրամ: 
Ընդ որում, եթե 2011 թվականի ընթացքում ընկերությունների կողմից կատարված փաստացի վճարումներն ավելի քիչ կլինեն նախագծով նախատեսված գումարից, ապա փոխհատուցումը կտրվի փաստացի վճարումների չափով: 
ՀՀ 2012 թվականի պետական բյուջեից հատկացվելիք գումարները հաշվարկվել են Միավորման առանձին ընկերությունների` 2011 թվականին ավելացված արժեքի հարկի և պարտադիր սոցիալական ապահովության վճարների համապատասխան գումարների վերաբերյալ ՀՀ աշխատանքի և սոցիալական հարցերի նախարարություն ներկայացված տեղեկությունների հիման վրա` ըստ համապատասխան հարկային տեսչություններ ներկայացված ԱԱՀ-ի և պարտադիր սոցիալական ապահովության վճարների հաշվարկների /հաշվետվությունների/ պատճենների: 
Նախագծով նախատեսված գումարները ենթակա են փոխհատուցման Միավորման ընկերությունների կողմից փաստացի վճարումները կատարելուց հետո` վճարման չափը և վճարումը հավաստող համապատասխան փաստաթղթերի, այդ թվում` հարկային տեսչություններ ներկայացված ԱԱՀ-ի և պարտադիր սոցիալական ապահովության վճարների հաշվարկների /հաշվետվությունների/  հիման վրա:

Ավելացված արժեքի հարկի գծով ներկայացված հաշվարկների համաձայն վճարման ենթակա գումարների սահմաններում փաստացի վճարված ավելացված արժեքի հարկի գումարները փոխհատուցվում են ընկերություններին` 100 տոկոսի, իսկ գործատուի կողմից պարտադիր սոցիալական ապահովության վճարները` 81.5 տոկոսի չափով: Պարտադիր սոցիալական ապահովության վճարների փոխհատուցման նշված չափը, ինչպես և 2003-2011թվականներին, հաշվարկվել է, հաշվի առնելով այն հանգամանքը, որ մինչև 2001 թվականը պարտադիր սոցիալական ապահովության վճարների համար սահմանված 22, 27 և 32 դրույքաչափերի դեպքում առնվազն 50 հաշմանդամներ ունեցող կազմակերպությունների համար կիրառվել է 5 դրույքաչափ, որը կազմում է միջին դրույքաչափի 27-ի 18.5-ը (18.5% = 5%/27% x 100): Այս դեպքում արտոնության հաշվարկային դրույքաչափը կկազմի 81.5 (81.5% = 100% - 18,5%):


3. Տվյալ բնագավառում իրականացվող քաղաքականությունը:


Սույն բնագավառում իրականացվող քաղաքականությունը միտված է լուծելու հաշմանդամների սոցիալական պաշտպանության և նրանց հասարակությանը ինտեգրելու խնդիրները:

4. Կարգավորման նպատակը և բնույթը:

Նախագծի նպատակն է խթանելու Միավորման անդամ հանդիսացող` աշխատողների միջին ցուցակային թվաքանակի առնվազն 50% հաշմանդամ ունեցող ընկերությունների տնտեսական գործունեւոթյանը, նրանցում աշխատող հաշմանդամների սոցիալական խնդիրները լուծելու և հասարակությանը ինտեգրելու նպատակով` պետական բյուջեից ֆինանսական փոխհատուցումներ տրամադրելու միջոցով:

Այդ կապակցությամբ առաջարկվում է նախարարության միջոցով իրականացվող ծրագրերով առկա տնտեսումներից միջծրագրային վերաբաշխում կատարելու միջոցով ուղղել խնդրի լուծմանը: Մասնավորապես.

ՀՀ 2012 թվականի պետական բյուջեի 10 բաժնի, 05 խմբի, 01 դասի “05. Գործազրկության նպաստ” ծրագրով նախատեսվել է 4,503,600.0 հազ. դրամ, որից 1-ին եռամսյակի համար 1,125,900.0 հազ. դրամ, իսկ հունվար-փետրվար ամիսների համար` 750,600.0 հազ. դրամ: Հունվար փետրվար ամիսների համար ֆինանսավորումը կազմել է  493,320.0 հազ. դրամ, կամ տնտեսվել է շուրջ 257,280.0 հազ. դրամ:

Նման ձևով, 2012 թվականի պետական բյուջեի 10 բաժնի, 09 խմբի, 02 դասի “01. Սոցիալական ապահովության առանձին ծրագրերի հետ կապված ծառայություններ” ծրագրով նախատեսվել է 609,401.8 հազ. դրամ, որից 1-ին եռամսյակի համար 152,350.5 հազ. դրամ, իսկ հունվար-փետրվար ամիսների համար` 101,567.0 հազ. դրամ: Հունվար փետրվար ամիսների համար ֆինանսավորումը կազմել է  76,662.7 հազ. դրամ, կամ տնտեսվել է շուրջ 24,904.3 հազ. դրամ:

Առաջարկվում է գործազրկության նպաստի ծրագրի տնտեսումներից 54,915.2 հազ. դրամ և վճարման ծառայությունների ծրագրի տնտեսումներից 713.9 հազ. դրամ, ընդամենը 55,629.1 հազ. դրամ, տեղափոխել ՀՀ կառավարության պահուստային ֆոնդ և այնտեղից հատկացնել ըստ պատկանելության:

5. Նախագծի մշակման գործընթացում ներգրավված ինստիտուտները և անձինք:

Նախագծի մշակումն իրականացրել են նախարարության աշխատակազմի ֆինանսատնտեսագիտական և հաշվապահական հաշվառման վարչության տնտեսա-գիտական բաժնի և միավորման ֆինանսահաշվային ծառայության մասնագետները:

6. Ակնկալվող արդյունքը


Որոշման նախագծի ընդունման արդյունքում ակնկալվում է Միավորման անդամ հանդիսացող ընկերություններում աշխատող հաշմանդամների սոցիալական պաշտպան-վածության ապահովումը:
Տ Ե Ղ Ե Կ Ա Ն Ք
«Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին»  Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
 «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին»  Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք

«Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
«Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

